
གལ་ཆེའི་གསར་འགྱུར།2 2024ལོའི་ཟླ་6ཚེས་18
རེས་གཟའ་མིག་དམར།

པར་ངོས་འདིའི་འགན་འཁུར་རྩོམ་སྒྲིག་པ། སྟོབས་རྒྱལ།

ལྷ་སའི་མཉམ་འདྲེས་སྨྱན་སྦྱོར་ལྟེ་གནས་
སུ་གནས་ཚུལ་འབྱོར་གསལ། ཉེ་ཆར་གསར་
འགོད་པས་སྟོད་ལུང་བདེ་ཆེན་ཆུས་ཁྲིམས་འཛིན་
ཅུས་ནས་ཤེས་རྟོགས་བྱུང་བར་གཞིགས་ན། གྲོང་
ཁྱེར་ཡོངས་ཀྱི་གཞི་རིམ་བཅོས་སྐྱོང་གི་ཕན་ནུས་ཆེ་
རུ་གཏོང་བའི་བྱ་སྤྱོད་སྤེལ་ཚུན་ཅུས་དེས་དུས་
རབས་གསར་པའི་ཧྥེང་ཆའོ་ཉམས་མྱོང་མཐའ་
འཁྱོངས་དང་འཕེལ་རྒྱས་བཏང་བ་དང་སྟོང་ལུང་
བདེ་ཆེན་ཆུས་སྤྱི་པའི་བཅའ་ཁྲིམས་ཞབས་ཞུའི་ལྟེ་
གནས་གཞི་རྟེན་དུ་བྱས་ཏེ་མི་དམངས་མང་ཚོགས་
ཀྱི་ཉིན་བཞིན་ཆེ་རུ་འགྲོ་བའི་བཅའ་ཁྲིམས་ཞབས་
ཞུའི་དགོས་མཁོར་དམིགས་ཏེ་སྤྱི་པའི་བཅའ་ཁྲིམས་
ཞབས་ཞུའི་ཀུན་ཕན་འདྲ་མཉམ་གྱི་ཆུ་ཚད་རྒྱུན་
ཆད་མེད་པར་མཐོ་རུ་བཏང་བ་དང་གཞི་རིམ་
བཅོས་སྐྱོང་མ་ལག་དང་བཅོས་སྐྱོང་གི་ནུས་པ་དེང་
རབས་ཅན་དུ་འགྱུར་བར་སྐུལ་འདེད་བཏང་ཡོད།

སྟོང་ལུང་བདེ་ཆེན་ཆུས་སྤྱི་པའི་བཅའ་ཁྲིམས་
ཞབས་ཞུའི་ལྟེ་གནས་དེ་2018ལོའི་ཟླ་4པར་
བཙུགས་པ་དང་2023ལོའི་ཟླ་11པར་སྟོང་ལུང་
བདེ་ཆེན་ཆུས་མཐུན་སྒྲིལ་ལམ་དུ་གནས་སྤོས་པ་དང་
འབྲེལ་ཁྲོམ་གཞུང་དང་ཐག་ཉེ་ལ་འགྲིམ་འགྲུལ་
སྟབས་བདེ་དང་མི་སྣ་འགྲོ་འོང་བྱེད་བདེ་བའི་གནས་
སུ་ཞབས་ཞུའི་ཚོམས་ཆེན་བཙུགས་ཡོད་པ་རེད།
ཚོམས་ཆེན་དེ་སྤྱི་པའི་བཅའ་ཁྲིམས་ཞབས་ཞུའི་ལྟེ་
གནས་དང་བཅའ་ཁྲིམས་རོཊ་སྐྱོར་ལྟེ་གནས་ཁག་
ཆེན་པོ་གཉིས་སུ་དབྱེ་ཡོད་པ་དང་གཞུང་ལས་ཁང་
དང་། ཞབས་ཞུའི་ཁུལ། སྒུག་སྡོད་ཁུལ་སོགས་
ཀྱི་ས་ཁོངས་ཡོད་པ་དང་བཅའ་ཁྲིམས་ཡིག་ཆ་ཚབ་
འབྲི་དང་། མི་དམངས་འདུམ་འགྲིག གཞུང་
དཔང་དོན་ཚན་བསྒྲུབ་པ། བཅའ་ཁྲིམས་རོགས་
སྐྱོར་སོགས་ཀྱི་བྱེད་ནུས་སྐར་ཁུང་ཡོད་པས་མང་

ཚོགས་ལ་ཕྱོགས་བསྡུས་རང་བཞིན་དང་། སྐར་
ཁུང་ཅན། གཅིག་འཐུས་རྣམ་པའི་བཅའ་ཁྲིམས་
ཞབས་ཞུ་ནུས་ལྡན་མཁོ་འདོན་བྱེད་ཐུབ།

ཚོམས་ཆེན་ནང་ལས་དོན་པས་སྤྲོ་སེམས་
འཁོལ་བའི་ངང་ལས་སྒོ་གཉེར་བར་ཡོང་བའི་གྲོང་མི་
མང་ཚོགས་ལ་ཞབས་འདེགས་ཞུ་བཞིན་ཡོད་པ་
རེད། དེ་ཉིན་སྟོང་ལུང་བདེ་ཆེན་ཆུས་ཀྱི་ཁོངས་
གཏོགས་ཁུལ་གྱི་ལས་མི་ཁག་གཅིག་གིས་གླ་ཆ་
འགྱངས་ཆད་བྱས་པས་རེ་ཞུ་ཐེངས་མང་བྱས་ཀྱང་
ཕན་འབྲས་མ་བྱུང་བས་སྤྱི་པའི་བཅའ་ཁྲིམས་ཞབས་
ཞུ་ལྟེ་གནས་སུ་ཡོང་ནས་རོགས་རམ་ཡོང་ཐབས་བྱས་
པ་དང་ལྟེ་གནས་དེའི་ལས་དོན་པས་ལས་མི་ཁག་གི་
རེ་འདུན་ཤེས་རྟོགས་བྱས་རྗེས་ངང་རྒྱུད་རིང་པོས་
ཁོང་ཚོར་སེམས་གསོ་བྱེད་པ་དང་ཆབས་ཅིག་ཁོང་
ཚོར་བཅའ་ཁྲིམས་ཤེས་བྱ་ཁྱབ་གདལ་བཏང་ནས་
བཅའ་ཁྲིམས་ཀྱི་ཐབས་ལམ་བརྒྱུད་ཁེ་དབང་སྲུང་
སྐྱོང་བྱ་རྒྱུར་ཁྲིད་སྟོན་བྱས་ཏེ་འགྱངས་ཆད་བྱས་པའི་
ངལ་རྩོལ་གླ་ཆ་བདའ་འདེད་གཏོང་རྒྱུ་ཡིན་པ་
རེད། ལས་མི་ལི་ལགས་ཀྱིས་ང་ཚོས་ཆུ་གློག་སྒྲིག་
སྦྱོར་གྱི་ལས་ཀ་བྱེད་ཀྱི་ཡོད་ཀྱང་གླ་ཕོགས་མ་རག་
པས་དེར་བརྟེན་སེམས་ཁྲལ་ཆེན་པོ་བྱུང་། དེ་རིང་
ལྟེ་གནས་སུ་བཅའ་ཁྲིམས་བློ་འདྲི་བྱེད་པར་ཡོང་
ཞིང་། ལས་དོན་པས་ང་ཚོར་འབྲེལ་ཡོད་བཅའ་
ཁྲིམས་ཀྱི་བརྒྱུད་རིམ་གསལ་བཤད་ཞིབ་ཕྲ་བྱས་པས་
ང་ཚོར་སྟབས་བདེའི་བཅའ་ཁྲིམས་ཞབས་ཞུ་
བསྒྲུབས་བྱུང་ཞེས་བཤད།

སྟོད་ལུང་བདེ་ཆེན་ཆུས་སྤྱི་པའི་བཅའ་ཁྲིམས་
ཞབས་ཞུའི་ལྟེ་གནས་སུ་ད་དུང་རང་འདེམས་སྤྱི་པའི་
ཞབས་ཞུའི་ལས་སྟེགས་བཀོད་སྒྲིག་བྱས་ཡོད་པས་མི་
མང་བའི་སྐབས་སུ་གྲོང་མི་མང་ཚོགས་ཀྱིས་སྔོན་ལ་
སྒྲིག ་ཆས ་དེའི ་ཐོག ་འདྲི ་རྩད ་དང ་ ། ཤེས ་
རྟོགས། བློ་འདྲི་སོགས་ཀྱི་ཞབས་ཞུ་བྱེད་ཆོག་གི་
ཡོད་པ་རེད། དུས་རྒྱུན་ཚོམས་ཆེན་གྱི་བརྙན་ཤེལ་
ཆེན་པོའི་ཐོག་ད་དུང་བཅའ་ཁྲིམས་ཁྲིམས་སྲོལ་
དང་། སྲིད་ཇུས་གསལ་འགྲེལ། དེ་བཞིན་

བཅའ་ཁྲིམས་ཁྱབ་གདལ་དྲིལ་བསྒྲགས་བརྙན་ལམ་
སོགས་ཀྱི་ནང་དོན་ཡང་སྐོར་བསྐྱར་སྐོར་ངང་སྟོན་གྱི་
ཡོད་པ་རེད། འདི་ལོའི་ལོ་འགོ་ནས་ད་བར་ང་
ཚོའི་ལྟེ་གནས་ཀྱིས་ས་གནས་ས་ཐོག་ཏུ་འདུམ་འགྲིག་
ཐེངས་3བྱས་པ་དང་འབྲེལ་དྲ་ཐོག་གི་རྣམ་པའི་ཐོག་
ནས་འདུམ་འགྲིག་ཐེངས་10ལྷག་ཙམ་བྱས་ཏེ་ཁྱོན་
བློ་འདྲི་དང་རོགས་སྐྱོར་བྱེད་དགོས་པའི་གནད་དོན་
སྣ་ཚོགས་300ལྷག་ཙམ་བདག་སྤྲོད་བྱས་ཡོད། རྒྱ་
ཆེའི་མང་ཚོགས་ལ་དགོས་མཁོ་ཡོད་པར་མ་ཟད་
བཅའ་ཁྲིམས་རོགས་སྐྱོར་གྱི་ཁྱབ་ཁོངས་དང་མཐུན་
ཚེ་ང་ཚོས་ནུས་ཤུགས་ཡོད་རྒུས་རིན་མེད་ངང་བཅའ་
ཁྲིམས་རོགས་སྐྱོར་དང་བཅའ་ཁྲིམས་ཡིག་ཆ་ཚབ་
འབྲིའི་ཞབས་ཞུ་བསྒྲུབས་ནས་ཚང་མར་དངོས་ཡོད་
གནད་དོན་ཐག་གཅོད་བྱེད་རོགས་བྱ་རྒྱུ་ཡིན་ཞེས་
བཤད།

སླད་ཕྱིན་སྟོད་ལུང་བདེ་ཆེན་ཆུས་ཁྲིམས་
འཛིན་ཅུས་ཀྱིས་དམངས་ཀྱི་ཆེད་དུ་སྲིད་དོན་སྒྲུབ་
པའི་ཐོག་མའི་བསམ་འདུན་བརྟན་སྲུང་བྱས་ནས་སྤྱི་
པའི་བཅའ་ཁྲིམས་ཐོན་ཁུངས་གཅིག་གྱུར་འཆར་
འགོད་དང་བསྡུ་སྒྲིལ་བྱས་ཏེ་སྤྱི་པའི་བཅའ་ཁྲིམས་
ཞབས་ཞུའི་མཁོ་སྤྲོད་ལེགས་སུ་དང་ཕུན་སུམ་ཚོགས་
སུ་གཏོང་བ། སྤྱི་པའི་བཅའ་ཁྲིམས་ཞབས་ཞུའི་
ཐབས་ལམ་རྒྱ་ཆེར་གཏོང་བ། གྲོང་ཁྱེར་དང་གྲོང་
གསེབ་ལ་ཁྱབ་པ་དང་། སྤུས་ལེགས་སྟབས་བདེ་
དང་ནུས་ཆེ། ཆ་སྙོམས་ཀུན་ཕན། དུས་དང་
བར་སྟོང་ཡོངས་དང་ཁྱབ་ཁོངས་ཡོངས་ཀྱི་དེང་
རབས་ཀྱི་སྤྱི་པའི་བཅའ་ཁྲིམས་ཞབས་ཞུའི་མ་ལག་
གིས་སྤྱི་པའི་བཅའ་ཁྲིམས་ཞབས་ཞུའི་སྤུས་ཚད་དང་
ཆུ་ཚད་མཐོ་རུ་གཏོང་རྒྱུ་དང་། བཅའ་ཁྲིམས་
ཞབས་ཞུའི་ཐོག་ནས་མི་དམངས་མང་ཚོགས་ཀྱི་རིམ་
པ་མང་བ་དང་སྣ་མང་ཅན་གྱི་དགོས་མཁོ་སྔར་ལས་
ལེགས་པར་སྐོང་ཐུབ་པར་བྱས་ཏེ་གཞི་རིམ་སྤྱི་ཚོགས་
བཅོས་སྐྱོང་གི་རྨང་གཞི་བརྟན་དུ་གཏོང་རྒྱུ་ཡིན་པ་
རེད།

（སྟོབས་རྒྱལ་གྱིས་སྒྱུར་ཞུས་བྱས）

སྟོད་ལུང་བདེ་ཆེན་ཆུས་ཁྲིམས་འཛིན་ཅུས་ཀྱིས།
ཁྲིམས་སྐྱོང་ལག་ལེན་བསྟར་ནས་དམངས་ཀྱི་ཆེད་དུ་སྤྱི་པའི་བཅའ་ཁྲིམས་ཞབས་

ཞུ་སྤུས་ཚད་མཐོ་བའི་ངང་འཕེལ་རྒྱས་འགྲོ་རྒྱུར་སྐུལ་འདེད་བཏང་བ། ལྷ་སའི་མཉམ་འདྲེས་སྨྱན་སྦྱོར་ལྟེ་གནས་སུ་
གནས་ཚུལ་འབྱོར་གསལ། ཟླ་6ཚེས་14ཉིན།
གྲོང་ཨུད་དྲིལ་བསྒྲགས་པུས་གཙོ་གཉེར་བྱས་པ་དང་སྙེ་
མོ་རྫོང་ཨུད་དྲིལ་བསྒྲགས་པུས་སྒྲུབ་འགན་འཁུར་བ།
གྲོང་ཁྱེར་དང་རྫོང་རིམ་པ་གཉིས་ཀྱི་གཤམ་སྤེལ་གསུམ་
གྱི་ཁོངས་མི་ཚན་པ་ཁག་གིས་གཞོགས་འདེགས་བྱས་
ནས་གཉེར་བའི་ལྷ་ས་གྲོང་ཁྱེར་གྱི་2024ལོའི་རིག་
གནས་ཚན་རྩལ་འཕྲོད་བསྟེན་གྱི་གཤམ་སྤེལ་གསུམ་གྱི་
གཅིག་སྡུད་དཔེ་སྟོན་བྱེད་སྒོ་སྙེ་མོ་རྫོང་དར་གྲོང་གྲོང་
རྡལ་དྲིན་ཚོར་སྡེ་ཁུལ་དུ་སྤེལ་བ་རེད།

གྲོང་ཨུད་དྲིལ་བསྒྲགས་པུའུ་ཡི་འབྲེལ་ཡོད་ལས་
དོན་གྱི་འགན་འཁུར་བ་བྱེད་སྒོར་ཞུགས་པ་དང་།
གྲོང་ཨུད་དྲིལ་བསྒྲགས་པུའུ（གྲོང་ཁྱེར་ཤེས་དཔལ་
གཞུང་དོན་ཁང）དང་། གྲོང་ཁྱེར་རིག་གནས་
ཅུས། གྲོང་ཁྱེར་ཚན་རྩལ་ཅུས་སོགས་གྲོང་ཁྱེར་དང་
རྫོང་རིམ་པ་གཉིས་ཀྱི་ཚན་པ་ཉི་ཤུའི་ལས་དོན་པ་དང་
མང་ཚོགས་ཁྱོན་མི་200ལྷག་ཙམ་ད་ཐེངས་ཀྱི་བྱེད་སྒོར་
ཞུགས་ཡོད་པ་རེད།

བྱེད་སྒོ་སྤེལ་ཡུལ་དུ་མི་རིགས་ཀྱི་ཁྱད་ཆོས་ལྡན་
པའི་ཞབས་བྲོ་དང་གླུ་གཞས་རེས་མོས་ཀྱིས་འཁྲབ་སྟོན་
བྱས་པ་དང་གར་སྟེགས་ཐོག་འཁྲབ་སྟོན་པ་ཚོས་བརྩེ་
དུང་ཟབ་མོ་ལྡན་པའི་གླུ་སྒྲ་དང་ཆེད་ལས་ཀྱི་ཉམས་
འགྱུར་ལྡན་པའི་ཞབས་བྲོའི་སྟངས་སྟབས་ཐོག་ནས་རྒྱ་
ཆེའི་མང་ཚོགས་ལ་ངོ་མཚར་ཆེ་བའི་འཁྲབ་སྟོན་ཞིག་
བྱས་པས་གར་སྟེགས་འོག་གི་མང་ཚོགས་ཀྱི་དགའ་བསུ་
ཚད་མེད་ཐོབ་ཡོད་པ་རེད།

དེ་རྗེས་གྲོང་ཁྱེར་དང་རྫོང་རིམ་པ་གཉིས་ཀྱི་དང་
བླངས་ཞབས་ཞུའི་ཚན་པ་20ལྷག་ཙམ་ལས་གྲུབ་པའི་
གཤམ་སྤེལ་གསུམ་གྱི་ཞབས་ཞུས་རིགས་པའི་གཞུང་
ལུགས་སྒྲོག་འགྲེལ་དང་། ཚན་རིག་ཁྱབ་གདལ་དྲིལ་
བསྒྲགས། བདེ་ཐང་འོས་འགན་བརྟག་དཔྱད།
བཅའ་ཁྲིམས་ངོ་སྤྲོད། ལག་རྩལ་མཛུབ་ཁྲིད་སོཊ་དྲོ་
སྐྱིད་སྟེར་བའི་ཞབས་ཞུ་རབ་དང་རིམ་པ་བསྒྲུབས་པར་
མ་ཟད། ཁྱོན་དྲིལ་བསྒྲགས་དཔྱད་ཡིག（ཐོན་རྫས）
3000ལྷག་ཙམ་སྤྲད་ཡོད་པ་རེད། བྱེད་སྒོའི་ནང་ད་
དུང་ཀྲུང་དབྱང་དྲིལ་བསྒྲཊ་པུའུ་ཡི་གཤམ་སྤེལ་གསུམ་

གྱི་བྱེད་སྒོའི་ཕུལ་བྱུང་ཚོཊ་པའི་འཐུས་མི་སྟེ། སྙེ་མོ་
རྫོང་མི་དམངས་སྨན་ཁང་གི་གཞི་རིམ་སྐོར་ཞིབ་ཚོགས་
པའི་འགན་འཁུར་བ་གདན་དྲངས་ནས་སྤེལ་རེས་
གཏམ་བཤད་གནང་བ་དང་གྲོང་ཨུད་དྲིལ་བསྒྲགས་
པུའི་དྲིལ་བསྒྲགས་སློབ་གསོ་ཁོའོ་ཡི་འགན་འཁུར་བས་
2024ལོའི་གཤམ་སྤེལ་གསུམ་གྱི་བྱེད་སྒོའི་གཙོ་གནད་
ལས་འགན་བརྒྱུད་བསྒྲཊ་གནང་བ་རེད།

སྙེ་མོ་རྫོང་དར་གྲོང་གྲོང་རྡལ་དྲིན་ཚོར་སྡེ་ཁུལ་གྱི་
ཡུལ་མི་སྐལ་བཟང་ནོར་བུས་གཤམ་སྤེལ་གསུམ་གྱི་བྱེད་
སྒོ་དེ་གར་སྤེལ་བ་དེ་མང་ཚོགས་ཀྱི་ངོས་ནས་བརྗོད་ན་
དོན་སྙིང་གལ་ཆེན་ལྡན་ཡོད། གྲོང་ཨུད་དང་གྲོང་
ཁྱེར་སྲིད་གཞུང་གིས་སློབ་སྦྱོང་དང་སྨན་བཅོས་སོགས་
ཕྱོགས་གང་ཅིའི་ཐད་ང་ཚོར་གཟིགས་སྐྱོང་སྲིད་ཇུས་
མང་པོ་གནང་བས་ང་ཚོས་འཚོ་བ་ཡག་པོ་སྐྱེལ་ཐུབ་པར་
མ་ཟད། ད་དུང་ས་གནས་ས་ཐོག་ཏུ་ངོ་མཚར་ཆེ་བའི་
འཁྲབ་སྟོན་ལ་ཡང་ལྟ་རྒྱུ་བྱུང་བས་ཚང་མའི་བསམ་པའི་
རིག་གནས་དང་འཚོ་བ་ཕུན་སུམ་ཚོགས་སུ་ཕྱིན་ཡོད་
ཅེས་བཤད།

ད་ཐེངས་ཀྱི་བྱེད་སྒོའི་དམིགས་ཡུལ་ནི་མང་
ཚོགས་ལ་ཚན་རྩལ་དང་། རིག་གནས། བདེ་ཐང་
བཅས་ཀྱི་ཤེས་བྱ་སྤེལ་ནས་མང་ཚོགས་ཀྱི་ཐོབ་སྣང་དང་
སྐྱིད་སྣང་ཆེ་རུ་གཏོང་བ་དང་། རིག་གནས་མཁོ་སྤྲོད་
ལ་ཤུགས་སྣོན་རྒྱག་པ་དང་མང་ཚོགས་ཀྱི་དགོས་མཁོར་
ཞབས་འདེགས་ཞུ་རྒྱུ་དེ་བས་ལེགས་པ་བཅས་ཀྱི་ཆེད་དུ་
དམངས་འཚོའི་བདེ་སྐྱིད་ཆེ་རུ་གཏོང་རྒྱུར་སྟོབས་
ཤུགས་ཆེ་རུ་གཏོང་རྒྱུ་དེ་རེད། སླད་ཕྱིན་གྲོང་ཨུད་
དྲིལ་བསྒྲགས་པུས་དམངས་ཕན་ཞབས་ཞུ་སྔར་བས་
མངོན་གསལ་དོད་དུ་བཏང་ནས་ལམ་སྲོལ་ལ་དམིགས་
ཏེ་ཕུགས་ཕན་ལ་དམ་འཛིན་དང་ནང་དོན་ཕུན་སུམ་
ཚོགས་སུ་གཏོང་བ། གཞི་རྟེན་གསར་གཏོད་དང་།
ཆུ་ཚད་མཐོ་རུ་གཏོང་བ། དམངས་འཚོ་འགན་ལེན་
གྱི་ཞན་ཆ་གསབ་པ། སེམས་ནུས་དང་བརྩེ་སེམས་ལ་
བརྟེན་ནས་གཤམ་སྤེལ་གསུམ་གྱི་བྱེད་སྒོ་གཏིང་ཟབ་
སྤེལ་ནས་མང་ཚོགས་དེ་བས་མང་བར་ཕན་པ་ཡོང་བ་
བཅས་བྱ་རྒྱུ་རེད།

（སྟོབས་རྒྱལ་གྱིས་སྒྱུར་ཞུས་བྱས）

2024ལོའི་ལྷ་ས་གྲོང་ཁྱེར་གྱི་རིག་གནས་ཚན་རྩལ་འཕྲོད་བསྟེན་
གྱི་གཤམ་སྤེལ་གསུམ་གྱི་གཅིག་སྡུད་དཔེ་སྟོན་བྱེད་སྒོ་སྤེལ་བ།

ད་ལོའི་ཟླ་6པ་ནི་རྒྱལ་ཡོངས་ཀྱི“བདེ་འཇགས་
ཐོན་སྐྱེད་ཟླ་བ”ཨང་23པ་ཡིན་ཞིང་། ཁྲེང་ཀོན་ཆུས་
སློབ་གསོ་ཅུས་ཀྱིས“མི་ཚང་མས་བདེ་འཇགས་ལ་མཐོང་
ཆེན་དང་ཀུན་གྱིས་འཕྲལ་སྡོམ་ཤེས་པ། ཚེ་སྲོག་གི་
བགྲོད་ལམ་ཤར་གཏོང་བྱེད”པའི་རྒྱལ་ཡོངས་ཀྱི“ཐོན་
སྐྱེད་བདེ་འཇགས་ཟླ་བ”ཞེས་པའི་གཙོ་དོན་ལ་དམིགས་
ནས་སློབ་གྲྭ་དང་ལས་ཁུངས་ནང་བདེ་འཇགས་དྲིལ་
བསྒྲགས་ཀྱི་སློབ་གསོ་སྤེལ་བའི་བྱེད་སྒོ་རབ་དང་རིམ་པ་
སྒྲིག་འཛུགས་བྱས་ནས་སྤེལ་བ་རེད།

ཟླ་6ཚེས་13ཉིན་གྱི་སྔ་དྲོ། ཁྲེང་ཀོན་ཆུས་སློབ་
གསོ་ཅུས་ཀྱིས་ཁྲེང་ཀོན་ཆུས་མེ་ཟོན་རོགས་སྐྱོབ་རུ་ཆེན་
གྱི་རུ་མི་གདན་དྲངས་ནས་ལས་བྱེད་པར་མེ་ཟོན་བདེ་
འཇགས་ཀྱི་ཤེས་བྱ་འཆད་ཁྲིད་དང་མེ་ཟོན་འཕྲལ་སྡོམ་
ནང་སྦྱོང་བྱས་པ་རེད། ནང་སྦྱོང་དེ“རིགས་པའི་
གཞུང་ལུགས་དང་ལག་ལེན”ཟུང་འབྲེལ་གྱི་བྱ་ཐབས་
སྤྱད་ཅིང་། མེ་ཟོན་རུ་མི་ཚོས་མེ་གསོད་འཕྲུལ་ཆས་
བེད་སྤྱོད་བྱེད་སྟངས་དང་དེ་བཞིན་མེ་སྐྱོན་ཁྲོད་སྲོག་
ཉེན་ལས་ཐར་བའི་གཞི་རྩའི་གནད་འགག་འགྲེལ་
བཤད་བརྒྱབ་པ་རེད། ལད་ཟློས་མེ་སྐྱོན་ཁྲོད་སྲོག་
ཉེན་ལས་ཐར་ཐབས་བྱེད་པའི་དངོས་སྦྱོང་གི་ནང་སྦྱོང་
ཁྲོད་ལས་བྱེད་པ་དང་ལས་བཟོ་པས་མེ་སྐྱོན་ཁྲོད་སྲོག་
ཉེན་ལས་ཐར་ཐབས་བྱེད་པའི་འགག་རྩའི་རྩལ་ནུས་
ཁོང་དུ་ཆུད་པར་མ་ཟད། གློ་བུར་དུ་བྱུང་བའི་མེ་སྐྱོན་
ལ་ཁ་གཏད་གཅོག་པའི་ནུས་པ་ཆེ་རུ་ཕྱིན་ཡོད། དེ་
དང་ཆབས་ཅིག་ཚང་མས་ད་དུང་མེ་གསོད་རོཊ་སྐྱོབ་
རླངས་འཁོར་ལ་ལྟ་སྐོར་བྱས་ནས་མེ་གསོད་རླངས་
འཁོར་དང་དེའི་ཡོ་བྱད་དང་སྒྲིག་ཆས་རྒྱུས་མངའ་
དང་། མེ་གསོད་རོགས་སྐྱོབ་དང་ཉེན་སྐྱོབ་རོགས་
སྐྱོབ་ཁྲོད་ཐོན་པའི་ནུས་པ་ཤེས་རྟོགས་བྱས་པ་རེད།

ཟླ་6ཚེས་14ཉིན། ཁྲེང་ཀོན་ཆུས་སློབ་གསོ་
ཅུས་ཀྱིས་བདེ་འཇགས་དྲིལ་བསྒྲགས་ཀྱི་ཤེས་བྱ་སློབ་
རའི་ནང་ཁྱབ་པར་བྱས་པ་རེད། ལྷ་སའི་ཀོང་ཤིས་
མཛའ་གྲོགས་སློབ་ཆུང་གི་ཚོགས་ཁང་དུ་སྣ་མང་ཕུན་
སུམ་ཚོགས་པའི་བདེ་འཇགས་ཤེས་བྱའི་འཆད་ཁྲིད་ལ་
དགེ་སློབ་མང་པོས་དགའ་བསུ་ཐོབ་ཅིང་། འཆད་
ཁྲིད་ཀྱི་ནང་དོན་ཁྲོད། སློབ་ཐོན་འཛིན་གྲྭའི་སློབ་མ་
སློབ་གྲྭ་དང་ཁ་བྲལ་རྗེས་ཀྱི་བདེ་འཇགས་སློབ་གསོ་
དང་། ཆུར་ནུབ་འགོག་པའི་བདེ་འཇགས། མེ་ཟོན་
གྱི་བདེ་འཇགས། འགོས་ནད་སྔོན་འགོག བཟའ་
བཅའི་བདེ་འཇགས། འགྲོ་ལམ་འགྲིམ་འགྲུལ་གྱི་བདེ་
འཇགས་སོགས་ཕྱོགས་མང་པོ་ཚུད་ཡོད་པ་རེད།
འཆད་ཁྲིད་དགེ་རྒན་ཚོས་གསོན་ཉམས་དོད་པའི་གྱོད་
དཔེ་དང་འབྲེལ་ནས་དབྱེ་ཞིབ་གཏིང་ཟབ་པ་དང་།

དེ་བཞིན་གོ་ཆོད་ཀྱི་སྔོན་འགོག་བྱ་ཐབས་བཅས་བརྒྱུད་
ནས་དགེ་སློབ་ཚོར་ངོ་མཚར་ཆེ་བའི་བདེ་འཇགས་སྐོར་
གྱི་སློབ་ཚན་ཞིག་ཁྲིད་ཡོད། སློབ་མ་ཚོས་སྐབས་
འགར་མགོ་བསྒུར་ནས་བསམ་བློ་གཏོང་བ་དང་སྐབས་
འགར་ལག་པ་ཡར་བཀྱགས་ནས་དྲི་བ་འདོན་པ་བཅས་
ཀྱི་སྒོ་ནས་ཡུལ་དངོས་སུ་ཕན་ཚུན་སྤེལ་རེས་ཀྱི་རྣམ་པ་
འཁྲུག་ཆ་དོད་ཅིང་སྤྲོ་སེམས་འཁོལ་བ་ཞིག་ཏུ་གྱུར་ཡོད།

ལྷ་སའི་ཀོང་ཤིས་མཛའ་གྲོགས་སློབ་ཆུང་གི་སློབ་
སྤྱི་གཞོན་པ་ཝུའུ་ཧྲུའུ་ཁྲུང་གིས་ད་ཐེངས་ཀྱི་འཆད་ཁྲིད་
ལས་ང་ཚོའི་སློབ་མས་སློབ་སྦྱོང་དང་ལག་ལེན་བརྒྱུད་
ནས་བདེ་འཇགས་ཀྱི་འདུ་ཤེས་དང་འཕྲལ་སྡོམ་གྱི་ནུས་
པ་སྔར་བས་ཆེ་རུ་ཕྱིན་ཡོད། སློབ་གྲྭས་སྔར་རྒྱུན་
བཞིན་སློབ་མའི་བདེ་འཇགས་སློབ་གསོའི་ལས་དོན་
ཡག་པོ་བསྒྲུབས་ནས་ཕྲུ་གུ་ཚོས་མཛེས་སྡུག་ལྡན་པའི་
འཚོ་བ་སྐྱེལ་རྒྱུར་སྲུང་སྐྱོབ་བྱ་རྒྱུ་ཡིན་ཞེས་བཤད།

ལྷ་ས་སློབ་འབྲིང་བཞི་པའི་སློབ་མ་བདེ་གཡང་
གིས་སློབ་གྲྭས་སྤེལ་བའི་བདེ་འཇགས་ཤེས་བྱའི་འཆད་
ཁྲིད་ལས་ང་ལ་ཕན་པ་ཆེན་པོ་ཐོབ་བྱུང་ལ་ཆུར་ནུབ་
པའི་བདེ་འཇགས་འགོག་སྲུང་གི་འཆད་ཁྲིད་ཧ་ཅང་
ཞིབ་ཚགས་པོ་འདུག སླད་ཕྱིན་ཕྱི་རོལ་དུ་བྱེད་སྒོ་
སྤེལ་སྐབས་ངས་རང་ཉིད་ཀྱི་བདེ་འཇགས་ལ་དེ་བས་དོ་
སྣང་བྱེད་ཀྱི་ཡིན། དུས་མཚུངས་སུ་ངས་ཉེ་འགྲམ་གྱི་
གཅུང་པོ་དང་གཅུང་མོ་ཚོར་ཆུར་ནུབ་པའི་བདེ་
འཇགས་འགོག་སྲུང་གི་ཤེས་བྱ་འགྲེལ་བཤད་བྱས་ནས་
ཁོ་ཚོའི་བདེ་འཇགས་ཀྱི་འདུ་ཤེས་ཀྱང་ཟབ་ཏུ་གཏོང་རྒྱུ་
ཡིན་ཞེས་བཤད།

ཁྲེང་ཀོན་ཆུས་སློབ་གསོ་ཅུས་བདེ་འཇགས་
འཕྲོད་བསྟེན་གཞུང་དོན་ཁང་གི་ཀྲུའུ་རེན་སྒྲོལ་དཀར་
གྱིས་གསར་འགོད་པར་ཟླ་6པ་ནི་ཁྲེང་ཀོན་ཆུས་སློབ་
གསོའི་ཁོངས་གཏོགས་ཀྱིས་ཐོན་སྐྱེད་བདེ་འཇགས་དྲིལ་
བསྒྲགས་ཁྱོན་ཡོངས་ནས་སྤེལ་བའི་གཙོ་དོན་ཟླ་བ་ཞིག་
ཡིན། ང་ཚོས་བྱེད་སྒོ་རབ་དང་རིམ་པ་བརྒྱུད་ནས་
བདེ་འཇགས་ཤེས་བྱ་འཛིན་གྲྭ་དང་སློབ་མ་རེ་རེའི་ཁྲོད་
དུ་ཁྱབ་པར་རེ་བ་བྱེད་ཀྱི་ཡོད། སླད་ཕྱིན། ང་ཚོས་
རྒྱུན་གཏན་ལྟར་བདེ་འཇཊ་སློབ་གསོ་སློབ་གྲྭ་དང་སློབ་
ཚན་ཁྲོད་ཁྱབ་པའི་བྱེད་སྒོ་སྤེལ་ནས་བདེ་འཇགས་སློབ་
གསོ་དེ་སློབ་ཚན་དང་ཞིབ་ཕྲའི་སློབ་ཁྲིད་ཁྲོད་ཁྱབ་ཐུབ་
པར་བྱས་ཏེ་མི་ཚང་མས་བདེ་འཇགས་ལ་མཐོང་ཆེན་
དང་ཀུན་གྱིས་འཕྲལ་སྡོམ་ཤེས་པར་བྱས་ནས་ཏན་ཏིག་
དང་ནུས་ལྡན་གྱི་བྱ་ཐབས་སྤྱད་དེ་ཁྲེང་ཀོན་ཆུས་ཀྱི་སློབ་
གསོའི་ཁོངས་གཏོགས་མུ་མཐུད་བདེ་འཇགས་དང་
བརྟན་ལྷིང་ཡོང་བའི་འགན་ལེན་བྱ་རྒྱུ་ཡིན་པ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

ཁྲེང་ཀོན་ཆུས་སློབ་གསོ་ཅུས་ཀྱིས་དྲིལ་བསྒྲགས་ཀྱི་བྱེད་སྒོ་རབ་དང་རིམ་པ་སྤེལ་ནས་
སློབ་གྲྭའི་བདེ་འཇགས་འགོག་སྲུང་གི་འཛིང་རགས་བརྟན་དུ་བཏང་བ།

ལྷ་སའི་མཉམ་འདྲེས་སྨྱན་སྦྱོར་ལྟེ་
གནས་སུ་གནས་ཚུལ་འབྱོར་གསལ། ཟླ་6ཚེས་
15ཉིན་གྱི་དགོང་མོ། སྟོད་ལུང་བདེ་ཆེན་གྱི་
མཚན་ཁྲོམ་དེ་ཚ་ཚ་འུར་འུར་ངང་ལས་གཉེར་བྱེད་
འགོ་ཚུགས་པ་དང་། སྟོད་ལུང་བདེ་ཆེན་ཆུས་ཀྱི་
མཚན་མོའི་འཚོ་བར་འཕྲལ་མར་འཕོ་འགྱུར་བྱུང་
ཡོད། རིམ་སྤོར་བྱས་རྗེས་ཀྱི་སྟོད་ལུང་བདེ་ཆེན་
གྱི ་མཚན ་ཁྲོམ ་གྱི ་གཞི ་ཁྱོན ་ཆེ ་རུ ་ཕྱིན ་པ ་
དང་། ལས་རྣམ་འཆར་འགོད་དེ་བས་ཕུན་སུམ་
ཚོགས་སུ་དང་ལུགས་མཐུན་བྱུང་བར་མ་ཟད།
བོད་ཀྱི་ཁྱད་ཆོས་དེ་བས་མངོན་གསལ་དོད་དུ་ཕྱིན་
ཡོད་པ་རེད།

མཚན་མོའི་ཁྲོམ་རར་སླེབས་དུས་ཁྲོམ་རའི་
འགོ་ཚུགས་འཁྲབ་སྟོན་བྱེད་བཞིན་ཡོད་པ་དང་
ཡུལ་དངོས་སུ་མི་ཚོགས་ཀྱིས་ཁེངས་ཡོད་པ་དང་ངོ་
མཚར་ཆེ་བའི་ལེ་ཚན་དེར་གྲོང་མི་མང་ཚོགས་ཀྱིས་
དགའ་པོ་བྱེད་བཞིན་ཡོད་པས་ཡུལ་དངོས་ཀྱི་རྣམ་
པ་ཧ་ཅང་འཁྲུག་ཆ་དོད་པོ་ཡོད། དེ་ནས་ཁྲོམ་
རའི་ནང་མུ་མཐུད་སོང་ཚེ། ཁྲོམ་བཀྱག་མི་ཉུང་
བ་ཞིག་གི་མདུན་དུ་ཟ་མ་ཟ་མཁན་མང་པོ་ཡོད།
ཉ་ཤ་དང་། ལུག་ཤ ཤ་སྨི་སོགས་བསྲེགས་མ་
དང་སིལ་ཟས་སྣ་ཚོགས་ཡོད་པས་མཚན་མོའི་ཁྲོམ་
རའི་ཁྲོམ་གཞུང་ཧྲིལ་པོར་ཟས་རིགས་འདྲ་མིན་སྣ་
ཚོགས་ཀྱི་ཁེངས་ཡོད་ལ། ཁྲོམ་བཀྱག་གི་སྦྱིན་
བདག་ཚོས་བྱང་ཆུབ་པའི་རྩལ་ནུས་ལ་བརྟེན་ནས་
ཞིམ་ཟས་རེ་རེ་བཞིན་གཡོས་སྦྱོར་བྱེད་ཀྱི་ཡོད་པ་
དང་གཡོས་སྦྱོར་བྱེད་པའི་དྲི་ཞིམ་མཚན་མོའི་ཁྲོམ་
ར་ཧྲིལ་པོ་ཐུལ་བཞིན་ཡོད།

ཚོང་དུད་ཀྱི་སྦྱིན་བདག་ཚའེ་པི་དབྱི་ཡིས་མ་
གཞི་དེ་རིང་ཚོང་སྒོ་ཕྱེ་མ་ཐག་ཡིན་རུང་ཚོང་ཡག་
པོ་འདུག ང་ཚོར་ཚོང་ཟོག་རིགས་ཧ་ཅང་མང་པོ་
ཡོད་པས་སྐུ་མགྲོན་མང་པོས་དགའ་པོ་བྱེད་ཀྱི་
འདུག་ལ་དེ་རིང་ཚོང་ཡང་ཡག་པོ་འདུག་ཅེས་
བཤད་བྱུང་།

ཤེས་རྟོགས་བྱུང་བར་གཞིགས་ན། སྟོད་
ལུང་བདེ་ཆེན་མཚན་ཁྲོམ་གྱི་ལས་རྣམ་ནང་ཟས་
མཆོག་དང་། ཞོར་ཟས། རིག་གནས་གསར་
གཏོད་ཀྱི་དངོས་པོ། སྤྲོ་གསེང་རོལ་རྩེད་སོགས་
ཚུད་ཡོད། ཐེངས་འདིའི་མཚན་ལྗོངས་གཙོ་དོན་
མཚན་ཁྲོམ་བསྐྱར་སྐྲུན་བྱས་པ་དེས་དེ་སྔའི་གཞི་རྒྱུ་
སོར་འཇོག་བྱས་པར་མ་ཟད། ད་དུང་ཚོར་བ་
གསར་པ་ཞིག་ཀྱང་སྦྱིན་བཞིན་ཡོད་ལ། ཐུན་

མོང་མ་ཡིན་པའི་གསར་གཏོད་རང་བཞིན་གྱི་ཟས་
རིགས་ནས་ལག་ཤེས་བཟོ་རྩལ་ཐོན་རྫས་བར་
མདོར་ན་གྲུ་ཟུར་ཚང་མར་སྤྲོ་སྣང་གིས་ཁེངས་
ཡོད། གྲོང་མི་ཨ་ཅག་ལུའུ་ལགས་ཀྱིས་དགོང་མོ་
གྲོགས་མོ་དང་མཉམ་དུ་ཕྱིར་ཟ་མ་ཟ་བར་ཡོང་
སྐབས་རླུང་བུ་བསིལ་བསིལ་ལྡང་བས་ཧ་ཅང་སྐྱིད་
པོ་འདུག འདི་གར་ཟ་མ་ཡག་པོ་ཡོད་པས་ཚང་
མར་ངོ་སྤྲོད་བྱ་རྒྱུ་ཡིན་ཞེས་བཤད།

རིམ་སྤོར་སྒྱུར་བཀོད་བྱས་རྗེས་ཀྱི་སྟོད་ལུང་
མཚན་ལྗོངས་གཙོ་དོན་མཚན་ཁྲོམ་དེ་བཀྲག་
མདངས་འཚེར་ས་དང་། ཚོང་དུད་ཀྱི་ཁྲོམ་
བཀྱག ཡུལ་དངོས་ཀྱི་དངོས་པོའི་སྒྲིག་འགོད་
སོགས་ཀྱི་ཐད་ནས་ཁྱད་ལྡན་གསར་གཏོད་དང་
ཁྱད་ཆོས་ལྡན་པའི་རིག་གནས་ཀྱི་ཉམས་འགྱུར་
མངོན་གསལ་དོད་དུ་འགྲོ་རྒྱུ་ཟད། མཚན་ཁྲོམ་
དེས་འཛད་སྤྱོད་པའི་དགོས་མཁོ་མུ་མཐུད་སྐོང་རྒྱུ་
གཙོ་བོར་བཟུང་སྟེ། རིག་གནས་ཀྱི་ནང་དོན་
དང་ལེ་ལག་ཚང་བའི་ཞབས་ཞུར་ཤུགས་སྣོན་
བརྒྱབ་སྟེ། གྲོང་མིའི་ཉམས་ལེན་དང་བདེ་
འཇགས་འགན་ལེན་ལ་ཤུགས་སྣོན་བརྒྱབ་ནས་བྲོ་

བ་ཞིམ་པོའི་ཁྲོད་ཤེས་དཔལ་གྱི་དར་སྲོལ་གསར་པ་
ཞིག་ཆགས་པར་བྱ་རྒྱུ་ཡིན་པ་རེད།

སྟོད་ལུང་མཚན་ལྗོངས་གཙོ་དོན་མཚན་
ཁྲོམ་རིམ་སྤོར་སྒྱུར་བཀོད་བྱས་པ་དང་། མཚན་
ཁྲོམ་གནས་ཡུལ་ནི་གདོང་དཀར་ཁྲོམ་གཞུང་ནམ་
མཁའ་གསེར་མདོག་ཁྲོམ་ལམ་དུ་གནས་ཡོད་པ་
དང་། ས་བཟུང་རྒྱ་ཁྱོན་ལ་སྨི་ངོས་གྲུ་8000ལྷག་
ཙམ་ཟིན་པ་དང་། ཚོང་དུད་40ལྷག་ཙམ་ཡོད་
པ་རེད། སྟོད་ལུང་བདེ་ཆེན་ཆུས་དཔལ་འབྱོར་
དང་ཆ་འཕྲིན་ཅན་ཅུས（ཚོང་དོན་ཅུས）ཀྱི་ཅུས་
ཀྲང་གཞོན་པ་ཏོན་ཤིས་ཅོན་གྱིས་མིག་སྔར་རིམ་པ་
གཉིས་པའི་ལས་གྲྭ་རིམ་བཞིན་སྐྲུན་བཞིན་ཡོད་པ་
དང་། མཚན་མོའི་ཡུལ་སྐོར་དང་། མཚན་མོའི་
གསོལ་སྟོན། མཚན་མོའི་ཉོ་སྒྲུབ་སོགས་སྤྱི་ཡོངས་
ཀྱི་འཛད་སྤྱོད་ཁུལ་རབ་དང་རིམ་པ་བསྐྲུན་ནས་
གྲོང་མི་མང་ཚོགས་ལ་འཛད་སྤྱོད་ཀྱི་ཉམས་ལེན་
གསར་རྐྱང་ཞིག་བསྐྲུན་ཏེ་གྲོང་ཁྱེར་གྱི་མཚན་མོའི་
དཔལ་འབྱོར་དར་རྒྱས་སུ་གཏོང་རྒྱུ་ཡིན་ཞེས་
བཤད།

（ཕུར་སྒྲོན་གྱིས་སྒྱུར་ཞུས་བྱས）

སྟོད་ལུང་བདེ་ཆེན་གྱི་མཚན་ཁྲོམ་རིམ་སྤོར་བྱས་ནས་ཚོང་གཉེར་འགོ་ཚུགས་པ།

པར་འདི་ནི་སྟོད་ལུང་བདེ་ཆེན་མཚན་ཁྲོམ་གྱི་བསྲེགས་ཟས་ཁྲོམ་བཀྱག་གི་ཚོང་ལས་ཀྱི་རྣམ་པ་ཡག་པོ་ཡོད་
པའི་གནས་ཚུལ་ཡིན་པ།

ལྷ་ས་གྲོང་ཁྱེར་གྱི་གཞི་རིམ་བཅོས་སྐྱོང་
གི་ཕན་ནུས་ཆེ་རུ་ཕྱིན་པ།


